
Reciklaža = reinkarnacija 

Maslina ili Oliva ili ,,drvo života’’ je stablo koje 
tek nakon dvadeset godina počinje da daje 
maksimalan urod, neke su stare i do pet 
stotina godina i još uvijek daju plodove. 
Zahvaljujući svjesnim, mudrim i pametnim 
ljudima mi danas uživamo u blagodetima 
maslinovih plodova i koristimo ih i kao lijek i 
kao hranu jer su oni prije nas mislili na 
generacije koje dolaze 

Upotreba limenke ili konzerve traje dvadesetak 
minuta, a njena razgradnja od pedeset do pet 

stotina godina. 
Ako ne pazimo o skladištenju takvog otpada, 
šta ćemo ostaviti generacijama poslije nas? 

 

Tehnologija procesa reciklaže otpada danas je 
dostigla vrhunac i ne postoji vrsta otpada koja 
se ne može reciklirati i od toga otpada ponovo 
proizvesti nešto novo. 

Ali, tamo gdje nam tehnologija ne može 
pomoći, pomoći će nam svijest i navika da 
selektivno odlažemo otpad kako bi se lako 

klasificirao i dopremao u centre za reciklažu.

Na nama je da sudjelujemo u onome što nam 
ekološka društva, ministarstva i ostali resori 
koji se  bave zaštitom životne sredine nalažu. 

S obzirom na to da u našem gradu još nije 
zaživio sistem selektivnog odlaganja otpada, 
ostaje nam da sami pokušamo da sačuvamo 

svoju životnu sredinu.



U tom procesu očuvanja veliku ulogu imaju 
kreativnost i mašta, tako da od onoga što bi 
trebao da bude otpad, možemo da napravimo 
prelijepe predmete koji oplemenjuju naš životni 
prostor. 
 

Samim tim spašavamo prirodu od zagađenja, 
a generacijama koje dolaze, ostavljamo čistu 

zemlju 
Od limenog otpada, možemo napraviti stvari 
kao što su: lampe, svijećnjaci, saksije, korpe 

za smeće, ram za ogledalo i ram za slike, 
držači za olovke, korpice za baštu, kao i 

mnogo drugih ukrasa…
 

 


